
Gauryutpattivarnanam

கௌ³ர்யுத்பத்திவர்ணநம்

(ஶிவரஹஸ்யாந்தர்க³தே ஈஶாக்²யே)

ஸுப்³ரஹ்மண்ய உவாச ।
யதா³ஸதீ தநும் த்யக்த்வா யோகே³நைவ ஸ்வதேஜஸா ।
ஸுமுஹூர்தே ஸுதி³வஸே மேநாக³ர்பே⁴ ஸமாவிஶத் ॥ 7॥
விசித்ரஶக்தி:ஸா தே³வீ மாயா பஶுபதேஸ்ததா³ ।
தத்ரைவ த³ஶமே மாஸி ஶுப⁴லக்³நே க்³ரஹைர்யுதே ॥ 8॥
பஞ்சக்³ரஹேஷூச்சகே³ஷு ததா³ஹிமவதோ க்³ரு’ஹே ।
ஜஜ்ஞே தத்ர மஹாதே³வீ தத்ராஸீது³த்ஸவோ மஹாந் ॥ 9॥
தே³வாஸ்தத்ர ஸமாஜக்³முர்விஷ்ணுப்³ரஹ்மாத³ய:ஸுரா: ।
மருதோ வஸவ:ஸாத்⁴யா க³ந்த⁴ர்வாஶ்ச ஜகு:³ கலம் ॥ 10॥
தே³வது³ந்து³ப⁴யோ நேது:³ புஷ்பவ்ரு’ஷ்டிரபூ⁴ச்ச கா²த் ।
ந்ரு’த்யந்த்யப்ஸரஸோ ஹ்ரு’ஷ்டாஸ்ததா³ஹிமவதோ க்³ரு’ஹே ॥ 11॥
ஸோऽபி விஶ்ராணயாமாஸ த⁴நதா⁴ந்யம் க³வாம் க³ணம் ।
ரத்நாநி சைவ வாஸாம்ஸி ஸ த³தௌ³ ஶாம்ப⁴வேஷு ஸ:॥ 12॥
முநய: பூஜிதாஸ்தேந நாரதா³த்³யா மஹர்ஷய: ।
விஷ்ணுப்³ரஹ்மாதி³விபு³தா⁴ந் க³ந்த⁴புஷ்பை:ஸமார்சயத் ॥ 13॥
ப⁴க்ஷ்யைர்போ⁴ஜ்யைஶ்ச வாஸோபி⁴ர்பூ⁴ஷணைர்முத³மாத³த⁴த் ।
ஜாதகர்மாதி³கர்மாணி சகார ஸ கி³ரீஶ்வர:॥ 14॥
யயு:ஸந்தோஷமதுலம் முதா³ தே விபு³த⁴ர்ஷய: ।
மேநயா ஸஹிதாம் த்³ரு’ஷ்ட்வா பார்வதீம் ஸூதிகாக்³ரு’ஹே ॥ 15॥
உத்தாநஶயநாம் பா³லாம் நீலகுந்தலமூர்த⁴ஜாம் ।
பத்³மபத்ரேக்ஷணாம் சாரு பி³ம்போ³ஷ்டீ²ம் பத்³மவக்த்ரகாம் ॥ 16॥

கம்பு³கண்டீ²ம் ம்ரு’ணாலாப⁴பா³ஹுத்³வயவிராஜிதாம் ।
ரக்தாப்³ஜாப⁴ஸுஹஸ்தாம் ச நக²சந்த்³ரயுதாங்கு³லிம் ॥ 17॥
பா³லாரம்பா⁴ப⁴வ்ரு’த்தோருஸ்பி²க்³ஜங்கா⁴ஜக⁴நாவ்ரு’தாம் ।
பு²ல்லபத்³மப⁴பாதே³ந உத்தாநேந விராஜிதாம் ॥ 18॥
த்³விதீயாஸோமஸங்காஶபாதா³ம்பு³நகா²வலிம் ।
வ்யாலோலநயநாம் பா³லாம் ஸர்வபூ⁴ஷணபூ⁴ஷிதாம் ॥ 19॥
ரத்நக்³ரைவேயவலயைர்முக்தாஹாரவிராஜிதாம் ।
பா⁴லமத்⁴யாலகாலோலமுக்தாஜாலகபூ⁴ஷிதாம் ॥ 20॥
திலகாட்⁴யமுகே²ந்தூ³த்த²கர்ணாவலிகபூ⁴ஷிதாம் ।
ரூஷிதாம் தி³வ்யக³ந்தே⁴ந தி³வ்யபுஷ்பை:ஸுரார்சிதாம் ॥ 22॥
காஞ்சீக²சிதமத்⁴யாம் ச க்ஷுத்³ரக⁴ண்டாலஸத்கடிம் ।
பாத³நூபுர ஸம்ராவஜித க்ரௌஞ்சவரஸ்வநாம் ॥ 23॥
தி³வ்யவாஸோபி⁴ராச்ச²ந்நாம் லோலாந்தோ³லநவீஜிதாம் ।
தே³வபத்ந்ய:ஸமாக³த்ய ஶசீ ஸ்வாஹா ஸ்வாதா⁴ ரமா ॥ 24॥
நீராஜயந்தி தாம் தே³வீம் தி³வ்யமங்க³ளகா³யநை: ।
ரக்ஷாம் ரக்ஷாகரீம் தஸ்யா ராக்ஷஸேப்⁴யஸ்ததா³முதா³॥ 25॥
ராத்ரௌ ராத்ரௌ பட²ந்தி ஸ்ம ஸமவேதா மஹர்ஷய: ।
கா³யந்தி லலிதம் வல்கு³ மது⁴ரம் கா³யநாஸ்ததா³॥ 26॥
தத்³கா³நேந ச ஸா தே³வீ விநித்³ராதி தி³நே தி³நே ।
தே³வஸ்த்ரிய:ஊசு: ।
அயி ஜக³த³ம்ப³ கத³ம்ப³வநஸ்தி²த நீபவிதீ³பிதஸௌத⁴-
யுதாம்ரு’தவார்தி⁴தரங்கி³த வாதஸுபோதக வீஜிதரத்நக³ண-

ப்ரப⁴ லோலகடோ³லவராஸந தாத விதாந ஸுவஸ்த்ரமணீக³ண-

புஷ்பவிராஜிதபு²ல்லஸுஹல்லக லோலஸமாவ்ரு’தமஞ்சவிகர்ஷண
கூஜிதகம் ॥ 27॥
க⁴நரவராக³ஸுராக³விராக³ம்ரு’கா³வலி தூ⁴த ஸுசாமர-
சந்த்³ரக வீஜநவீஜிதமாருதஸாபத⁴நாவ்ரு’த சந்த்³ர-
ஸமப்ரப⁴ தூ⁴ததராக்ரு’தி தே³வக³ஜாங்க³நகீ³தமித³ம் ॥ 28॥

விஶ்ருதமணிக³ணபூ⁴ஷணக்ரு’தரவ ரிங்க²ண ஜ²ணஜ²ண
ரவ வர கோ⁴ஷண நித்³ரித ஹர்ஷிதத⁴ர்ஷிதமேத⁴ ஸுசாதகபோதக-
ஜாதக பா⁴வுககல்பநஶில்பநஜாதஸுஸம்ப்⁴ரமதி³க்³க³ஜ-
ஸுத்³விஜக³ர்ஜந தோஷஸ்துதாவிதஸர்வஸுராவநபாவந-
ஸுந்த³ர நிர்ஜரதா³ரக்ரு’தஸ்துதிநித்³ரிதபர்வதபா³ல-

மபா³லதநுப்ரப⁴பா⁴விதநதஜநபோஷிதவிஶ்ருத கீ³தமித³ம் ॥ 29॥
ஏவம் கீ³தேந தாம் பா³லாம் தே³வ்யோ நித்³ராபயந்த்யபி ।
லாலயந்தி ஸ்த்ரிய: காஶ்சித்ஸ்நாபயந்தி மநோரமா:॥ 30॥
பூ⁴ஷயந்தி ததா² பா³லம் திலகைர்வேணிமண்ட³நை: ।
பாயயந்தி ததா²ந்யாஸ்தா தி⁴க்க்ரு’தாம்ரு’தமுத்தமம் ॥ 31॥
தி³நே தி³நே மஹாதே³வீம் ததா² நீராஜயந்த்யபி ।
து³கூலவஸநைஶ்சித்ரைர்வாஸயந்தி ஸ்த்ரியோऽகி²லா:॥ 32॥
ஏவம் தத்ர மஹாதே³வீம் பூஜயந்தி ஸுராங்க³நா: ।
ததா³ஸா வவ்ரு’தே⁴ பா³லா கலா சாந்த்³ரமஸீவ ஸா ॥ 33॥
॥ இதி ஶிவரஹஸ்யாந்தர்க³தே ஸுப்³ரஹ்மண்யப்ரோக்தம் கௌ³ர்யுத்பத்திவர்ணநம்
ஸம்பூர்ணம் ॥
-॥ஶ்ரீஶிவரஹஸ்யம் । ஈஶாக்²ய: த்³வாத³ஶமாம்ஶ: । அத்⁴யாய: 9 கௌ³ர்யுத்பத்தி: ।
1-68॥

- .. shrIshivarahasyam . IshAkhyaH dvAdashamAMshaH . adhyAyaH 9 gauryutpattiH .

1-68 ..

Notes:

Subrahmaṇyaஸுப்³ரஹ்மண்ய narrates (to Jaigīṣavyaஜைகீ³ஷவ்ய); about the rebirth of

Satīஸதி as Pārvatī பார்வதீ with Menā மேநா and Himavānஹிமவாந் as Her parents.

Being the form of Mahādevī மஹாதே³வீ, She is revered and worshiped apart from being

nurtured and taken care of.

Proofread by Ruma Dewan

